
«ՌԱԶՄԱԿԱՆ ԿԱՐԻՔՆԵՐԻ ՀԱՄԱՐ ՓՈՐՁԱՆՄՈՒՇՆԵՐԻ, ԼՐԱՄԱՍԵՐԻ ԵՎ ԲԱՂԱԴՐԻՉՆԵՐԻ ՖԻՆԱՆՍԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ պաշտպանության նախարարություն
	07.01.2025թ.

	
	ՊՆ/510/53-2025

	
2024 թվականի դեկտեմբերի 25-ի Ձեր N 01/17/10740-2024 գրությամբ ներկայացված «Ռազմական կարիքների համար փորձանմուշների, լրամասերի և բաղադրիչների ֆինանսավորման կարգը հաստատելու մասին» ՀՀ կառավարության որոշման նախագծի ուսումնասիրության արդյունքներով առաջարկում ենք նախագծում նախատեսել կարգավորում ռազմական կամ երկակի նշանակության ապրանքների մշակմամբ զբաղվող սուբյեկտների կողմից փորձանմուշների պատրաստման աշխատանքների իրականացման համար տրամադրված ֆինանսական միջոցների փոխհատուցման վերաբերյալ՝ փորձանմուշի փորձարկումը չանցնելու կամ բացասական եզրակացություն արձանագրվելու դեպքում
	
Չի ընդունվել
Ռազմական կարիքների համար փորձանմուշների, լրամասերի եվ բաղադրիչների ֆինանսավորման կարգի տրամաբանությունն ու էությունը կայանում է նրանում, որ ֆինանսական խնդիրների պատճառով փորձարկման համար անհրաժեշտ քանակություն չունեցող փորձանմուշների ստեղծումը ֆինանսավորվի պետության կողմից, պարզելու համար արդյոք այդ արտադրանքը պիտանի է թէ ոչ, իսկ փորձարկումը չանցնելու կամ բացասական եզրակացություն արձանագրվելու դեպքում փոխհատուցում պահանջելը կհակասի կարգի ամբողջական տրամաբանությանը և կհանգեցնի դրա ոչ կիրառելիությանը։

	2. ՀՀ ներքին գործերի նախարարություն
	08.01․2025թ.

	
	43/6/1355-25

	[bookmark: _Hlk187140100][bookmark: _Hlk187138830]1) հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը՝ նախագծում օրենքների անվանումները հիշատակելիս չկիրառել «Հայաստանի Հանրապետության» բառերը,
2) նախագծի 1-ին կետը համապատասխանեցնել «Ռազմարդյունաբերական համալիրի մասին» օրենքի 6-րդ հոդվածի 1-ին մասի 2-րդ կետի «ժե» ենթակետի և «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներին,
3) նախագծով հաստատված հավելվածի 3-րդ կետը հանել, քանի որ նախագծով չեն սահմանվում համապատասխան օրենքներով արդեն իսկ ամրագրված հասկացություններն այլ իմաստով կիրառելու վերաբերյալ կարգավորումներ,
4) հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը՝ նախագծով հաստատված հավելվածի 7-րդ կետում «ներկայացնողին» բառը փոխարինել «Կատարողին» բառով։

	
Ընդունվել է ի գիտություն

Ընդունվել է



Ընդունվել է



Ընդունվել է

	3. ՀՀ ազգային անվտանգության ծառայություն
	09.01.2025թ.

	
	11/13

	1․ Նախագծի 7-րդ կետի 3-րդ ենթակետը շարադրել հետևյալ խմբագրությամբ․
«3) Ազգային անվտանգության ծառայություն՝ կատարողի վերաբերյալ դիրքորոշում ստանալու նպատակով։»։
2․ 9-րդ կետը «ընթացքում» բառից հետո լրացնել «, որը կարող է երկարաձգվել 10 աշխատանքային օրով՝ լրացուցիչ ուսումնասիրություններ կատարելու անհրաժեշտության դեպքում» բառերով։
3․ 12-րդ կետում «ազգային» բառը փոխարինել «Ազգային» բառով։
4․ Միաժամանակ, առաջարկվում է հավելվածը լրացնել հետևյալ բովանդակությամբ նոր կետով․
«Ազգային անվտանգության ծառայության կողմից Կատարողի վերաբերյալ բացասական դիրքորոշում ներկայացնելու դեպքում՝ հայտը մերժվում է, իսկ դիրքորոշումը կատարողին չի տրամադրվում։»։  
	
Ընդունվել է


Ընդունվել է


Ընդունվել է

Ընդունվել է

	4. ՀՀ ֆինանսների նախարարություն

	21.01.2025թ.

	
	01/9-1/203-2025

	Նախագծի նախաբանում որպես լիազորող նորմ նշված է «Ռազմարդյունաբերական համալիրի մասին» ՀՀ օրենքի 6-րդ հոդվածի 1-ին մասի 2-րդ կետի «ժե» ենթակետը, որի համաձայն՝ ՀՀ կառավարությունը հաստատում է ռազմական կարիքների համար փորձանմուշների, լրամասերի և բաղադրիչների ֆինանսավորման կարգը, սակայն Նախագծի 1-ին կետով նախատեսվում է հաստատել ռազմական կարիքների համար ռազմական նշանակության ապրանքի փորձնական նմուշների պատրաստման աշխատանքների ձևավորման, համակարգման և կատարման կարգը: Ելնելով վերոգրյալից՝ առաջարկում ենք շտկել Նախագծում առկա բովանդակային անհամապատասխանությունը: 
Միաժամանակ առաջարկում ենք Նախագծով հաստատվող
- կարգի 16-րդ կետում ««Գնումների մասին» ՀՀ օրենքով» բառերը փոխարինել «գնումների մասին Հայաստանի Հանրապետության օրենսդրությամբ» բառերով, նկատի ունենալով, որ պատասխանատու ստորաբաժանման կողմից  գնման հայտը ներկայացնելու վերաբերյալ կարգավորումները սահմանված են ՀՀ կառավարության 04.05.2017թ. թիվ 526-Ն որոշմամբ հաստատված կարգով, 
- կարգից հանել 23-րդ կետով նախատեսվող կարգավորումը (այն է՝ Կատարողը Կոմիտեին է ներկայացնում ընդունված աշխատանքի մարման համար անհրաժեշտ փաստաթղթերը՝ համաձայն գնումների մասին օրենսդրության)՝ որպես ավելորդ դրույթ, կամ բացահայտել թե ինչ հարաբերություններ են նախատեսվում կարգավորել դրանով, ինչը կարգավորված չէ գործող օրենսդրությամբ, ըստ այդմ՝ խմբագրելով կարգավորումը, նկատի ունենալով, որ գնումների մասին ՀՀ օրենսդրությամբ սահմանված չէ «ընդունված աշխատանքների մարման կարգ»:
	



Ընդունվել է





Ընդունվել է





Ընդունվել է



	5. ՀՀ Արդարադատության նախարարություն 
	24.02.2025թ.

	
	/27․4/7814-2025

	1․ Նախագծի Հավելվածի 7-րդ կետում գերատեսչությանը/ներին բառը անհրաժեշտ է փոխարինել «պետական կառավարման համակարգի մարմիններին» բառերով։
2․ Նախագծի Հավելվածի 10-րդ կետի համաձայն՝ «Շահագրգիռ պետական կառավարման համակարգի մարմինների (կամ դրանցից որևէ մեկի) կողմից դրական գնահատված և Ազգային անվտանգության ծառայության կողմից կատարողի վերաբերյալ դրական դիրքորոշում ստացած հայտերը քննարկելու և ընդհանրացնելու նպատակով Կոմիտեի նախաձեռնությամբ 10 աշխատանքային օրվա ընթացքում Բարձր տեխնոլոգիական արդյունաբերության նախարարության նախարարի հրամանով կազմվում է հանձնաժողով։»
Այս առումով առաջարկում ենք հստակ սահմանել, թե ովքեր են ընդգրկվելու հանձնաժողովի կազմում։







3. Նախագծի 11-րդ կետի համաձայն՝ «Հանձնաժողովը քննարկում է ներկայացված հայտը, հավանություն տալիս դրան կամ մերժում այն և եզրակացությունն ուղարկում (ներկայացնում) Կոմիտեին և ՀՀ Բարձր տեխնոլոգիական արդյունաբերության նախարարություն»։ 
Այս առումով հարկ է նկատի ունենալ, որ խոսքը գնում է հայտին հավանություն տալու կամ մերժելու վերաբերյալ, սակայն մերժելու վերաբերյալ կարգավորումները բացակայում են, ուստի անհրաժեշտ է նախատեսել նման կարգավորումներ։
Գտնում ենք՝ անհրաժեշտ է հստակեցնել, թէ ինչ աշխատակարգի մասին է խոսքը, ում կողմից է այն հաստատվելու կամ արդեն հաստատվել։
4. Նախագծի Հավելվածի 12-րդ և 13-րդ կետերում «5 օրվա» և «10 օրվա» բառերը առաջարկում ենք համապատասխանաբար փոխարինել «5 աշխատանքային օրվա» և «10 աշխատանքային օրվա» բառերով, իսկ 15-րդ կետում «Կառավարության հաստատմանը» բառերից առաջ լրացնել «ներկայացնում» բառը։
5. Նախագծի 22-րդ կետի համաձայն՝ «Կոմիտեն Որոշմամբ սահմանված ժամկետում ուսումնասիրում և համաձայնեցնում է փաստացի գնահաշվարկը, կամ հետ է ուղարկում ուղղման:»
Հարկ ենք համարում հստակեցնել, թե որ կետով սահմանված ժամկետի մասին է խոսքը։
6. Նախագծի 23-րդ կետի համաձայն` «Վճարման փաստաթղթերը համաձայնեցնելուց հետո իրականացվում է պայմանագրով նախատեսված գումարի (կանխավճարի) վճարում Կատարողին, իսկ նախապես հատկացված կանխավճարի դեպքում՝ կատարվում է մարում: 
Առաջարկում ենք սահմանել նաև պայմանագրով նախատեսված գումարի (կանխավճարի) վճարման հստակ ժամկետը։
7. Անհրաժեշտ է նաև Նախագծի առաջաբանում վերանայել որոշման ընդունման ժամկետը, նկատի ունենալով, որ 2025 թվականի փետրվարի դրությամբ այն դեռ շրջանառության փուլում է։

	Ընդունվել է

Ընդունվել է մասամբ, նախադասության վերջին «հանձնաժողով» բառից հետո լրացվել է հետևյալ նախադասությունը՝ «որտեղ ըստ անհրաժեշտության, համաձայնեցմամբ ներգրավվում են պետական կառավարման համակարգի մարմինների ներկայացուցիչներ»։ Պայմանավորված այն հանգամանքով, որ ամեն առանձին դեպքում հանձնաժողովում համապատասխան մասնագիտացմամբ անդամներ են անհրաժեշտ լինելու, հստակ կազմ սահմանելը նպատակահարմար չէ։








Ընդունվել է




Ընդունվել է





Ընդունվել է 

Չի ընդունվել
Կանխավճարի վճարման ժամկետները կարգավորվելու են պայմանագրով

Ընդունվել է

	6․ ՀՀ Վարչապետի աշխատակազմի իրավաբանական վարչություն
	

	
	10․03․2025թ․

	1. Նախագծի  հավելվածի 5-րդ կետի համաձայն, եթե ՓՊԱ կատարման համար անհրաժեշտ է շահագրգիռ պետական կառավարման համակարգի մարմնի ենթակայության տակ գտնվող գույք, ապա այդ գույքը սահմանված կարգով տրամադրվում է ՓՊԱ կատարողին: Տվյալ դրույթը, սույն կարգի կարգավորման առարկան չի կարող հանդիսանալ:




2. Նախագծի  հավելվածի 14-րդ կետի համաձայն՝ կոմիտեն համաձայնեցնում է գնահաշվարկը և պատրաստում Կառավարության որոշման նախագիծ և այն ներկայացնում ԲՏԱ նախարարություն՝ շրջանառելու համար: «ՓՊԱ պետական պատվեր հաստատելու մասին» որոշման նախագիծը, ներկայացման ժամանակագրության տեսանկյունից, անհրաժեշտ է դիտարկել «Ռազմարդյունաբերական համալիրների մասին» ՀՀ օրենքի 13-րդ հոդվածի 1-ին մասի համատեքստում:

3. Նախագծի  հավելվածի 15-րդ կետի համաձայն՝ «ՓՊԱ պետական պատվեր հաստատելու մասին» որոշման նախագիծը պարունակում է նաև գնման ձևերը: Պարզաբանված չէ, այս դրույթի շրջանակներում գնման ձևերի սահմանման մասով առաջարկվող կարգավորումը:  

4. Նախագծի հավելվածի 19-րդ կետի համաձայն՝ փորձանմուշի փորձարկումներն իրականացվում են օրենսդրությամբ սահմանված կարգով: Պարզաբանման անհրաժեշտություն ունի, թե որն է օրենսդրությամբ սահմանված կարգը:


5. Նախագծի հավելվածի 23-րդ կետի համաձայն՝ ՓՊԱ պայմանագրի ավարտից հետո, անհրաժեշտության դեպքում,  Կոմիտեի նախագահի հրամանով ձևավորվում է աշխատանքային խումբ, որն ուսումնասիրում է ավարտված պայմանագրի կատարման ընթացքում պետական միջոցների հաշվին ձեռք բերված ապրանքները: Պարզաբանման անհրաժեշտություն ունի, թե ուսումնասիրել ասելով ինչ է նկատի առնվում:
	Ընդունվել է մասամբ
Որոշման նախագծի մեջ կատարվել է համապատասխան փոփոխություն, որով սահմանվել է, որ գույքը տրամադրվում է օրենսդրությամբ սահմանված կարգով, այսինքն ՀՀ կառավարության համապատասխան որոշմամբ։

Ընդունվել է
Որոշման նախագծի 14 և 15-րդ կետերում կատարվել են համապատասխան փոփոխություններ։


Ընդունվել է
Նախագծի հավելվածի 15-րդ կետում կատարվել է համապատասխան փոփոխություն։

Ընդունվել է
Նախագծի հավելվածի 15-րդ կետում կատարվել է համապատասխան փոփոխություն։

Ընդունվել է

Նախագծի հավելվածի 23-րդ կետում կատարվել է համապատասխան փոփոխություն։

	7․ ՀՀ Վարչապետի աշխատակազմի պետաիրավական վարչություն
	

	
	12․03․2025թ․

	1. Նախագծային կարգավորուների համաձայն՝ նախատեսվում է շահագրգիռ մարմինների կողմից ՓՊԱ հայտերի ուսումնասիրման, ըստ էության, երկու առանձին կառուցակարգեր: Այսպես, նախ ձևաչափին համապատասխանող հայտը և գնառաջարկը ուղարկվելու են շահագրգիռ պետական կառավարման համակարգի մարմիններին՝ ռազմական նշանակության ապրանքի (բաղկացուցիչ մասի) կամ դրա փորձնական նմուշի (փորձանմուշի) վերաբերյալ կարծիք հայտնելու համար: Դրանից հետո հայտերը քննարկելու և ընդհանրացնելու նպատակով ձևավորվելու է հանձնաժողով, որն ինքնին ևս բաղկացած է լինելու շահագրգիռ պետական կառավարման համակարգի մարմինների ներկայացուցիչներից:
			Պարզ չէ, շահագրգիռ մարմինների կարծիքի ձևավորման համար նշված առանձին կառուցակարգերի նախատեսման հիմնավորվածությունը:
        2. Նախագծի 12-րդ կետի համաձայն՝ Ռազմարդյունաբերության կոմիտեն պետական կառավարման համակարգի մարմինների, հանձնաժողովի և Ազգային անվտանգության ծառայության դրական եզրակացություններն ու դիրքորոշումը ստանալուց հետո է տեղեկացնելու կատարողին՝ ռազմարդյունաբերական համալիրի գործունեության սուբյեկտների ամփոփ ցուցակում գրանցվելու անհրաժեշտության մասին: Մինչդեռ, նախագծի 9-րդ կետի համաձայն, ըստ էության, անկախ շահագրգիռ պետական կառավարման համակարգի մարմիններից բացասական դիրքորոշում ստացվելուն, դրանցից որևէ մեկի կողմից անգամ դրական դիրքորոշում ստանալու դեպքում ևս հնարավորություն է նախատեսվում հայտը ներկայացնելու հանձնաժողովի քննարկմանը: Հետևաբար, պարզ չէ, այդ դեպքում ինչ գործընթաց է հետևելու:
        3. Նախագծի 15-րդ կետի համաձայն՝ Բարձր տեխնոլոգիական արդյունաբերության նախարարությունն առարկությունների բացակայության դեպքում 3 աշխատանքային օրվա ընթացքում շրջանառելու է «ՓՊԱ պետական պատվերը հաստատելու մասին» որոշման նախագիծը և այն ներկայացնելու է Կառավարության հաստատմանը: Մինչդեռ, «Ռազմարդյունաբերական համալիրի մասին» օրենքի 13-րդ հոդվածի 1-ին մասի համաձայն՝ ՀՀ կառավարությունը հաստատում է ռազմական կարիքների համար յուրաքանչյուր տարվա պետական պատվերը՝ ըստ միջոցառումների և գնման ընթացակարգերի, իսկ կատարման ժամանակացույցը հաստատվում է ռազմարդյունաբերության ոլորտի պետական լիազոր մարմնի կողմից: Եթե նախատեսվող նախագծային կարգավորումը վերաբերում է «ՓՊԱ պետական պատվեր հաստատելու մասին» նախագծերից յուրաքանչյուրին, ապա ծանրակշիռ հիմնավորման կարիք ունի Կառավարության մակարդակով դրանցից յուրաքանչյուրի հաստատման հիմնավորվածությունը:
       4. Նախագծի 19-րդ կետի համաձայն՝ փորձանմուշի փորձարկումներն իրականացվելու են օրենսդրությամբ սահմանված կարգով, որպիսի ձևակերպումը խնդրահարույց է իրավական որոշակիության տեսանկյունից:
       5. Նախագծի 23-րդ կետի համաձայն՝ ՓՊԱ պայմանագրի ավարտից հետո, անհրաժեշտության դեպքում, Կոմիտեի նախագահի հրամանով ձևավորվելու է աշխատանքային խումբ, որն ուսումնասիրելու է ավարտված պայմանագրի կատարման ընթացքում պետական միջոցների հաշվին ձեռք բերված ապրանքները և աշխատանքներն ավարտելուց հետո 5 աշխատանքային օրվա ընթացքում դրանց մասով ներկայացնելու է առաջարկություն Բարձր տեխնոլոգիական արդյունաբերության նախարարություն՝ գույքի հետագա տնօրինման ուղղությունների մասով: Մինչդեռ, նշված նպատակով աշխատանքային խումբ ձևավորելը ծանրակշիռ հիմնավորման կարիք ունի:

